
«Պետական տուրքի մասին» Հայաստանի Հանրապետության օրենքում փոփոխություն կատարելու մասին» ՀՀ օրենքի նախագծի վերաբերյալ
 առաջարկությունների և առարկությունների մասին
	հհ
	Առաջարկության, առարկության հեղինակը
	Առաջարկության, առարկության բովանդակությունը
	Եզրակացություն

	1.
	ՀՀ բնապահպանության նախարարություն
24.11.2017թ.
1/05.3/12920-17
	Դիտողություններ և

առաջարկություններ չունի: 
  1. «Պետական տուրքի մասին» Հայաստանի Հանրապետության օրենքում փոփոխություններ կատարելու մասին» Հայաստանի Հանրապետության օրենքի նախագծի (այսուհետ` Օրենք) ընդունման արդյունքում շրջակա միջավայրի oբյեկտների` մթնոլորտի, հողի, ջրային ռեսուրսների, ընդերքի, բուuական և կենդանական աշխարհի, հատուկ պահպանվող տարածքների վրա բացասական հետևանքներ չեն առաջանա:

2. Օրենքի նախագծի չընդունման դեպքում շրջակա միջավայրի oբյեկտների  վրա բացասական հետևանքներ չեն առաջանա:

3. Օրենքի նախագիծը բնապահպանության ոլորտին չի առնչվում, ոլորտը կանոնակարգող իրավական ակտերով ամրագրված uկզբունքներին և պահանջներին չի հակասում: 

   Օրենքի կիրարկման արդյունքում բնապահպանության բնագավառում  կանխատեuվող հետևանքների գնահատման և վարվող քաղաքականության համեմատական վիճակագրական վերլուծություններ կատարելու անհրաժեշտությունը բացակայում է: 


	

	2.
	ՀՀ առողջապահության նախարարություն
16.11.2017թ.
թիվ ԼԱ/06.1/14251-17
	   «Պետական տուրքի մասին» Հայաստանի Հանրապետության օրենքում փոփոխություններ կատարելու մասին»  Հայաստանի Հանրապետության օրենք​ի նախագծի ընդունումը առողջապահության բնագավառի վրա ազդեցություն չի ունենա: 


	

	3.
	ՀՀ ֆինանսների նախարարություն

27.11.2017թ.

01/2-4/21646


	Նախագծով առաջարկվում է էականորեն նվազեցնել հեռուստահաղորդումների եթե​րա​յին հեռարձակում իրականացնելու համար սահմանված տարեկան պետական տուրքերը: 

Միաժամանակ, որպես նախագծի ընդունման հիմնավորում, նշվում է այն, որ ինտեր​նե​տա​յին հեռուստատեսությունը իր նորագույն տեխնոլոգիական լուծումների և հեռուս​տա​լսա​րա​նին ընձեռող լրացուցիչ ին​տերակտիվ հնարավորությունների շնորհիվ դարձել է առավել նախըն​տրելի, քան ավանդական վերգետնյա եթե​րային հեռուստատե​սա​յին հեռար​ձակ​ման հար​թակը, հետևաբար այդ գործունեության մասով սահմանված պետական տուրքի դրույ​քա​​չափի նվազեցման արդյունքում խնայված միջոցները կուղղվեն վերգետնյա եթե​րային հե​ռուս​տատե​սա​յին հեռար​ձակ​ման հարթակի կողմից ավելի որակյալ հաղոր​դումների պատ​րաստմանը, հետևաբար նաև նրանց մրցունակության բարձրացմանը: 

Վերոգրյալի կապակցությամբ հայտնում ենք հետևյալը:

Նախ և առաջ հարկ է նշել, որ պետական տուրքի դրույքաչափերի ցանկացած վերա​նա​յում պետք է քննարկել միայն հիմնավոր հաշվարկների առկայության դեպքում: Այդ կա​պակ​ցությամբ հայտնում ենք, որ նախագծին կից ներկայացված հիմնավորմամբ որևէ հաշ​վարկ ներկայացված չէ, թե նշյալ գործունեության մասով պետական տուրքի դրույ​քա​չա​փերի նվա​զեցումը ինչպես է հանգեցնելու ոլորտի մրցունակության բարձրաց​մանը: Միաժա​մա​նակ, ոչնչով երաշխավորված չէ, որ պետական տուրքի նվա​զեցման արդյունքում տնտեսված գումար​ներն ուղղվելու են հեռուս​տա​հա​ղորդումների եթերային հեռարձակում իրակա​նաց​նող​ների կողմից պատրաստվող հե​ռուս​տա​հա​ղոր​դում​ների որակի բարձրացմանը:

Միաժամանակ, կարծում ենք, որ պետական տուրքի դրույքաչափերի նվազեցման արդ​յուն​քում տնտեսված գումարների հաշվին ոլորտում նոր ներդրումների իրականացումը, այնուա​մենայնիվ, չի կարող նպաստել եթերային հեռուստատեսության նկատմամբ հետա​քրքրու​թյան բարձրացմանը, քանի որ, ըստ էության, պետական տուրքի դրույքաչափերի բարձր լինելու, հետևաբար նաև ֆինանսական միջոցների սղության հանգամանքով չէ պայ​մա​նավորված, որ ինտեր​նե​տա​յին հեռուս​տատե​սու​թյունը առաջ է անցել եթերային հեռուս​տատեսությունից և դարձել առավել նախընտրելի:
Ինչ վերաբերում է նախագծի հիմնավորման մեջ նշված այն տեսակետին, որ նախագծի ընդունման արդյունքում պետական բյուջեի եկամուտների նվազեցում տեղի չի ունենա, քանի որ «Հայաստանի հեռուստատեսային և ռադիոհաղորդիչ ցանց» ՓԲԸ-ի մոտ, այ​​նուամե​​նայնիվ, գոյանալու են հարկվող եկամուտներ, ապա, այդ կապակցությամբ նույնպես հարկ է նշել, որ որևէ հաշվարկով հիմնավորված չէ, թե ինչպես են ոլորտում գոյացող լրա​ցու​ցիչ հարկվող եկամուտները փոխհատուցելու պետական տուրքի դրույքաչափերի նվա​զեց​ման արդյունքում պետական բյուջեի եկամուտների կորուստները: 

Հաշվի առնելով վերագրյալը՝ հայտնում ենք, որ նախագծով ներկայացված առա​ջար​կու​​թյունը հիմ​նա​վոր​ված չէ, հետևաբար նախագծի ընդունումը համարում ենք ոչ նպատա​կա​հարմար: 

Միաժամանակ, կից ներկայացնում ենք վերոնշյալ նախագծի` բյու​ջե​​տա​յին բնա​​գա​​​վա​ռում կարգա​վոր​ման ազդեցու​թյան գնա​​հատ​ման վերա​բեր​յալ եզրա​​կա​ցու​թյունը` կազմ​ված Հայաս​​​​տանի Հան​​րա​պետու​թյան կառա​​​վարու​թյան 2009 թվա​կանի սեպ​տեմբերի 10-ի «Նոր​​​մա​​​տիվ իրա​վա​կան ակտերի նախա​գծի բյուջե​տային բնա​գա​​վառում կար​գա​վոր​ման ազդե​​​​​ցու​​թյան գնա​հատ​ման կարգը հաս​տա​տելու մասին» թիվ 1021-Ն որոշ​մամբ սահ​ման​​ված կար​գի համա​ձայն:
Նախագծով առաջարկվում է նվազեցնել հեռուստահաղորդումների եթերային հեռար​ձա​կում իրականացնելու համար սահմանված տարեկան պետական տուրքերը: 

Հաշվի առնելով վերոգրյալը՝ հայտնում ենք, որ նախագծի ընդունման ազդեցությունը պետական բյուջեի եկամուտների վրա կլինի բացասական:

Միաժամանակ, հայտնում ենք, որ նախագծի ընդունումը այլ հավասար պայմաններում կարող է բերել ՀՀ պետական բյուջեի ծախսերի նվազեցման, իսկ ՀՀ համայնքների բյուջե​ների եկամուտների և ծախսերի վրա կունենա չեզոք ազդեցություն: 


	

	4.
	ՀՀ աշխատանքի և սոցիալական հարցերի նախարարություն
16.11.2017թ.

թիվ ԱԱ/ԱՌՊ1/11918-17
	Դիտողություններ և

առաջարկություններ չունի:
«Պետական տուրքի մասին» Հայաստանի Հանրապետության օրենքում փոփոխություններ կատարելու մասին» Հայաստանի Հանրապետության օրենքի նախագծի վերաբերյալ  հայտնում եմ, որ նշված նախագծի սոցիալական պաշտպանության ոլորտում կարգավորման ազդեցության գնահատումը  կատարվել է սոցիալական պաշտպանության ոլորտի և դրա առանձին ենթաոլորտների իրավիճակի բնութագրիչների և դրանց ինդիկատորների հիման վրա, որից ելնելով.

Նախագիծը` 

     ա) ռազմավարական կարգավորման ազդեցության տեսանկյունից ունի չեզոք ազդեցություն.

     բ)շահառուների վրա կարգավորման ազդեցության տեսանկյունից ունի չեզոք ազդեցություն:


	

	5.
	ՀՀ տնտեսական զարգացման և ներդրումների նախարարություն

20.11.2017թ.
03/11.1/11409-17
	Առաջարկում ենք «Պետական տուրքի մասին» Հայաստանի Հանրապետության օրենքում փոփոխություններ կատարելու մասին» ՀՀ օրենքի նախագծի վերնագրում «փոփոխություններ» բառը փոխարինել «փոփոխություն» բառով, քանի որ նախագծով նախատեսվում է «Պետական տուրքի մասին» ՀՀ օրենքի 19-րդ հոդվածի 9-րդ կետի 9.6.1-ին ենթակետը շարադրել նոր խմբագրությամբ, ինչպես նաև նախագծի 1-ին հոդվածում «19-րդ հոդվածի» բառերից հետո լրացնել «1-ին մասի» բառերը: 
Նախագծի` մրցակցության բնագավառում կարգավորման ազդեցության գնահատման նպատակով իրականացվել են նախնական դիտարկումներ:

 Գնահատման նախնական փուլում պարզ է դարձել, որ Նախագծով նախատեսվում է իջեցնել հեռուստահաղորդումների եթերային հեռարձակում իրականացնելու համար նախատեսված պետական տուրքի դրույքաչափերը, մասնավորապես սահմանելով՝

  (հանրապետական սփռման համար տարեկան բազային տուրքի 20000-ապատիկի փոխարեն  1000-ապատիկի չափով, 

  ( մայրաքաղաքային սփռման համար տարեկան բազային տուրքի 10000-ապատիկի փոխարեն  500-ապատիկի չափով,       

  (տարածքային սփռման համար տարեկան բազային տուրքի 1000-ապատիկի փոխարեն  100-ապատիկի չափով։                              
    Նախագծով կարգավորվող շրջանակներն առնչվում են հեռուստահեռարձակման շուկայի հետ։ Նվազեցնելով եթերային հեռարձակում իրականացնելու համար նախատեսված տարեկան տուրքերի դրույքաչափերը, մատակարարներին հնարավորություն կընձեռվի միմյանց հետ մրցելու և կհեշտացնի նոր մատակարարների մուտքը շուկա։


   Հիմք ընդունելով նախնական և ազդեցության գնահատման բուն գործընթացի փուլերի արդյունքները՝ արձանագրվում է Նախագծի ընդունմամբ մրցակցային միջավայրի վրա դրական  ազդեցություն հայտնաբերելու եզրակացություն։
Նախագծի` գործարար և ներդրումային միջավայրի վրա կարգավորման ազդեցության գնահատման նպատակով իրականացվել են նախնական դիտարկումներ:

Գնահատման նախնական փուլում պարզ է դարձել, որ Նախագծով  նախատեսվում է         իջեցնել հեռուստահաղորդումների եթերային հեռարձակում իրականացնելու համար նախատեսված պետական տուրքի դրույքաչափերը, մասնավորապես սահմանելով՝
(հանրապետական սփռման համար տարեկան բազային տուրքի 20000-ապատիկի փոխարեն  1000-ապատիկի չափով, 

(մայրաքաղաքային սփռման համար տարեկան բազային տուրքի 10000-ապատիկի փոխարեն  500-ապատիկի չափով,      



(տարածքային սփռման համար տարեկան բազային տուրքի 1000-ապատիկի փոխարեն  100-ապատիկի չափով։                       




Հաշվի առնելով վերոգրյալը` Նախագծի ընդունման և կիրարկման արդյունքում գործարար և ներդրումային միջավայրի վրա նախատեսվում է  դրական  ազդեցություն, քանի որ Նախագծի ընդունմամբ  կկրճատվի տնտեսավարողների ֆինանսական բեռը:

	Ընդունվել է: Կատարվել է համապատասխան փոփոխություն:



	6.
	Հեռուստատեսության և ռադիոյի ազգային հանձնաժողով
14.11.2017թ.

01-493
	Դիտողություններ և

առաջարկություններ չունի: 


	

	7.
	ՀՀ արդարադատության նախարարություն

28.11.2017թ.

01/14/21397-17


	Նախագծի 1-ին հոդվածում  «9-րդ կետի» բառերն անհրաժեշտ է փոխարինել «9.6.-րդ կետի» բառերով՝ հաշվի առնելով «Պետական տուրքի մասին» Հայաստանի Հանրապետության օրենքի 19-րդ հոդվածի և «Իրավական ակտերի մասին» Հայաստանի Հանրապետության օրենքի 41-րդ հոդվածի 4-րդ մասի պահանջները:


	Ընդունվել է: Կատարվել է համապատասխան փոփոխություն








